
 

Publicaziuns ufficialas dils 1 da mars 2024 
 

Vischnaunca Trun 
 
 
 
Votaziun federala 
 
L’urna principala en canzlia communala ei aviarta sco suonda: 
Gievgia, ils 29-02-2024, 09.30  -  11.30, 15.30  -  17.30 
Venderdis, ils 01-03-2024, 09.30  -  11.30, 15.30  -  17.00 
Dumengia, ils 03-03-2024, 09.00  -  10.30 
La documentaziun da votar duess mintga votant/a haver obteniu. Cass cuntrari san ins 
s’annunziar immediatamein, denton il pli tard entochen venderdis, igl 1. da mars 2024 allas 
17.00 tier l’administraziun communala (tel. 081 920 20 40). 
 
Levgiament da votar 
Mintga votant/a ha la pusseivladad da dar giu sia vusch a scret. En gliez mument sto el/la 
observar il suandont: 

1. Emplenir ora ils cedels da votar a maun e metter quels en la cuviarta da votar grischa e 
serrar giu ella. 

2. Metter la cuviarta da votar grischa ensemen cun il certificat dil dretg da votar suttascret en 
la cuviarta alva, cun la quala Vus haveis obteniu la documentaziun da votaziun. 

3. La cuviarta ch’ei adressada all’administraziun communala saveis Vus tarmetter cun posta 
(gratuitamein) ni directamein fierer en la scaffa da brevs dalla canzlia communala. 

 
Ils cedels da votar ston esser il pli tard la dumengia, ils 3 da mars 2024 allas 10.30 tier 
l’administraziun communala. 
Aschinavon ch’ei vegn buca risguardau sura instrucziuns da votar, ein ils cedels da votar 
nunvaleivels. 
 
Suprastonza communala 
 
 
 
  



 
Damondas da baghegiar 
 
Datum da publicaziun: 01-03-2024 
 
Petent: Vischnaunca Trun, Via Dulezi 1, 7166 Trun 
Object: Project revitalisaziun dil rein: 

Adattaziun dalla siara da pèschs el rein anteriur (far passabel per pèschs) sin 
parcella 160 a Trun. 

Zona: Ulteriur territori communal (UTC) 
 
 
 
Datum da publicaziun: 01-03-2024 
 
Petent: Mathias Bundi, Via Vricla 6, 7167 Zignau 
Representanza: Caduff Haustechnik AG, Via Santeri 1, 7130 Ilanz 
Object: Montascha d’ina pumpa termica d’aria sin parcella 1107 a Zignau. 
Zona: Zona d’adattaziun al vitg (VA) 
 
 
 
Datum da publicaziun: 01-03-2024 
 
Petent: Tarcisi Maissen SA, Via Resgias 16, 7166 Trun 
Object: Installaziun d’in fuorn da sechentar lenna sin parcella 1604 a Trun 
Zona: Zona da mistregn (Mi) 
 
Protestas: 
Ils plans ein deponi en canzlia communala. L’investa publica cuoza 20 dis dapi il datum da 
publicaziun. Protestas ein d’inoltrar en scret enteifer 20 dis dapi la publicaziun alla suprastonza 
communala Trun. 
 
Administraziun communala Trun 
 
 
 
Sut igl Ischi 2024 – 
Concerts societad da musica cun Alexi e Marcus 
 
La musica da Trun ed Alexi e Marcus envidan ad ina fusiun da musica da stuors cun cant. Per 
quei concert extraordinari arranschescha Corsin Tuor entgins «classichers» dils cantauturs 
romontschs per formaziuns da brass. Ultra da quei presenta la musica il toc «Legenda 
rumantscha» ch’ella suna medemamein alla Fiasta da musica cantunala 2024 a Claustra. Ils 
concerts han liug sonda, ils 20 d’avrel allas 20.00 uras (silsuenter stiva da café) e dumengia, ils 
21 d’avrel allas 17.00 uras. Bigliets san vegni empustai naven dad immediat sin 
www.ischi2024.ch e per telefon 081 920 20 40. 
 
Administraziun communala Trun 
  

http://www.ischi2024.ch/


 
Lenna da brisch 
 
Empustaziuns per lenna da brisch san vegnir fatgas tier il selvicultur da revier entochen la fin 
mars (tel. 081 920 20 46 / mobile 078 729 73 84 / e-mail: carlo.monn@trun.ch) 
Prezis: pégn 55.– frs/m3 
lenna dira (fraissen, badugn, fau) 90.– frs/ster 
La lenna vegn surdada en fuorma liunga sin nos plaz da lenna. Sin giavisch porscha la gruppa dil 
menaschi technic era ulteriurs survetschs sco: 
–  resgiar la lenna 
–  transports tochen avon casa 
–  pinar lenna da brisch en uauls privats 
Ils cuosts che seresultan cun luvrar si e transportar la lenna vegnan quintai supplementarmein. 
 
Uffeci forestal Trun 
 
 
 
Mortori 
 
Vincenz-Pally Margrit, naschida ils 19 da fenadur 1930 e morta ils 21 da fevrer 2024. 
 
Vinzens Oscar, naschius ils 3 d’uost 1930 e morts ils 22 da fevrer 2024. 
 
Controlla da habitonts Trun 
 
 
 
Club da ballapei Trun/Rabius 
 
Turnier da bigliard 
Sco mintg’onn organisescha il club da ballapei Trun/Rabius il tradiziunal turnier da bigliard. 
Uonn ha quei turnier liug naven dils 8 da mars entochen ils 6 d’avrel 2024 ella Pizzeria da 
Stefano a Trun. In cordial beinvegni fa il  
 
CB Trun/Rabius cun ses organisaturs e scribents 
 
 
 
Uniun da teater Trun 
 
La radunonza generala dalla Uniun da teater Trun ha liug venderdis, ils 22 da mars 2024 dallas 
20.15 (e buca sco stau publicau dallas 19.30 uras) el Café Tschut a Trun. L’invitaziun e la gliesta 
da tractandas suondan l’jamna proxima. 
 
Gruppa da project 
 
 
  



 
Uniun da dunnas Trun/Zignau 
 
Di d’oraziun mundiala Palestina «...tras il ligiom dalla pasch» Nus envidein in e scadina alla 
devoziun per il di d’oraziun mundiala che ha liug venderdis, ils 1-3-2024 allas 19.00 en caplutta 
da s. Onna a Trun. Suenter la devoziun dat ei in bien sitg e la caschun da star da cumpignia e 
guder ina biala sera. 
 
 
 


